
fáa løn í Hondbóltssam­
bandinum. Næstan alt er 

sjálvboðið arbeiðið, greiðir for­
kvinnan frá.

 
Eykaútreiðslurnar 
fara ikki burtur
Sostatt er fíggjarstøðan álvars­
lig í løtuni, men tað heldur hon 
eisini fram at vera við hesum 
umstøðunum, sigur Gunn 
Ellefesen.

Slaka milliónin í eykaút­
reiðslum ger, at Hondbólts­
sambandi vantar pengar í 
fíggjarárinum 2018, men har 
koma enn fleiri dystir.

Manslandsliðið skal spæla 
eina EM-undankapping aftur í 
oktober í 2020 og mars og juni 
2021, og har kemur so væntandi 
aftur ein sløk millión í eykaút­
reiðslum til heimadystir.

-Hetta er ikki ein eykaút­
reiðsla bara hesa einu ferð. 

Tað fer at koma hvørja ferð 
vit luttaka meðan vit ikki at 
sleppa at spæla á heimavølli í 
Føroyum, greiðir forkvinnan 
frá.

 
Landsliðið er í vanda
Tí er avleiðingin greið. Verður 
fíggjarstøðan ikki loyst, so fær 
A-landsliðið ikki luttikið.

Í núverandi støðu ber bert 
til at gera sparingar viðvíkjandi  
A-landsliðnum, sigur Gunn 
Ellefsen og greiðir frá:

-Freistin at melda til altjóða 
kappingar liggur sera langt 
áðrenn kappingarnar eru. HSF 
meldar til kappingar fleiri mán­
aðar frammanundan, og fleiri 
av ungdómslandsliðunum 
skulu luttaka í kappingum í ár, 
men tað ber ikki til at melda 
frá teimum kappingunum 
nú. Um vit gjørdu tað, høvdu 

vit fingið eina bót 
og harafturat verið 
útihýst í eitt ávíst 
tíðarskeið, og tí 
kunnu vit sjálvsagt 
ikki liva við, sigur 
Gunn Ellefsen av­
gjørd.

 
Venjingarlegur verða 

spardar burtur
Kortini eru sparingar 

gjørdar. Eitt nú eru allar venj­
ingarlegur og vinardystir hjá 
bæði A-kvinnum og A-monn­
um og hjá øllum ungdóms­
landsliðunum spard burtur.

HSF hevur gjørt allar tær 
sparingar sum kunnu ger­
ast, sigur forkvinnan. Einasta 
sum eftir er, er at ikki melda 
A-landsliðið til næstu kapp­
ing, og so kann hondbóltssam­
bandið halda fram við ung­
dómshondbóltið.

- Vit eru ikki við at fara av 
knóranum, men vandin er, at 
tað verður fíggjarliga ógjørligt 
hjá A-landsliðnum at spæla 
kappingar, um tað ikki kemur 
ein heimavøllur í Føroyum. 
Eykaútreiðslurnar eru rætt og 
slætt ov stórar, staðfestir Gunn 
Ellefsen.

 
At spara ungdómslandsliðini 

burtur kemur ikki upp á tal, 
staðfestir Gunn Ellefsen.

-Tað hevði gingið móti øllum 
okkara ætlanum og øllum, ið 
vit hava lovað teimum leikar­

um, ið brúka alla sína frítíð 
upp á hondbóltin og leggja 
lívið hjá sær um, tí tey vænta 
at kunna royna seg á ungdóms­
landsliðunum.

 
Milliónin skal finnast 
sum skjótast
Freistin at melda A-landsliðið 
til HM-kappingina, sum verður 
í desember 2019 og januar 2020 
er í juni 2019, og áðrenn tað 
skulu pengarnir finnast.

Hondbóltssambandið hevur 
søkt Mentamálaráði um at fáa 
stuðul til at rinda eykaútreiðsl­
urnar, sum komast av at eingin 
heimavøllur er í Føroyum.

-Vit ynskja eina tilsøgn um 
at vit kunnu fáa endurrindað 
tær eykaútreiðslurnar vit hava, 
av tí at vit ikki hava heimavøll 
– inntil vit fáa høllina, ið hevði 
gjørt allan munin, sigur Gunn 
Ellefsen

Stuðlapeningur kann eisini 
hjálpa, og Gunn Ellefsen greiðir 
frá, at Hondbóltssambandið 
hevur vaksið sera nógv um 
sínar stuðlar, men framvegis er 
pláss fyri onkrum stórstuðlum 
afturat, og hesum verður eisini 
arbeitt við í løtuni.

 
Kunnu spara pengar 
á vøllinum
Ein størri sparing kann eisini 
koma fyri, men hon krevur 
nakað serligt.

Sjálvt avrikið hjá landslið­
num í ár kann nevnliga eisini 

spara pengar. Fýra tey aftastu 
londini í hesari EM-undan­
kappingini, skulu í oktober í 
ár spæla eitt undanumfar til 
EM-undankappingina í 2022, 
og hetta kostar eini 300.000 
krónur.

Fáa Føroyar eitt stig afturat 
í hesari EM-undankappingini 
eru líkindini góð fyri enda 
omanfyri tey fýra aftastu liðini, 
so føroyska landsliðið spælir 
næstu dystirnar við trýstinum 
av at bjarga sínari egnu fram­
tíð.

At hetta skal eydnast kann 
Hondbóltssambandið tó ikki 
roknað við, og øll serfrøðin 
sigur eisini at Føroyar fáa ikki 
fleiri stig í hesi undankapp­
ingini, av tí at mótstøðan er so 
mikið sterk.

Tí verður hvør króna vend, 
og allar loysnir verða royndar í 
løtuni hjá Hondbóltssambandi 
Føroya.

-Hondbóltssambandið ætlar 
sær ikki at gevast, slær for­
kvinnan fast. Vit halda fram 
við tí vit gera nú, og tað er at 
venda hvørjari krónu. Men 
um vit ikki fáa eyka fígging, so 
kunnu vit ikki melda landsliðið 
til komandi kappingar, av tí or­
søk at vit heldur ikki sleppa at 
spæla í Føroyum tá, sigur Gunn 
Ellefsen at enda.a

Altso verður einki mans­
landslið í hondbólti um trupul­
leikarnir ikki verða loystir.

